‘n Pragtige dogtertjie in haar kleuterfase
begroet ons tydens die September-
vakansie, waar ons as gesin by
Aardklop (Afrikaanse Kunste fees in
Potchefstroom) vakansie hou. Ons was besig om tyd tussen een van die produksies te
verwyl, toe sy verbykom in haar pienk hempie met die woorde “Ek het genoeg vriende,
Voertsek!

Dit was nie lank nie, toe ons in ‘n hele stalletjie vol gekleurde hempies vir kinders in alle
ouderdomsfases met hierdie strekking, vasloop. Sommige hempies moes eintlik ‘n ouder-
domsbeperking op gehad het....dit was besaai met vioekwoorde of suggestiewe voorstelle.
Hierdie dogterjie het ek later by die parkeerterrein saam met haar ouers in ‘n motor sien
klim, met ‘n groot plakker agter op die bakwerk “Jesus is lief vir jou”. Dit gebeur so maklik
dat ons as gelowiges blind word vir die boodskap wat ons uitdra die wéreld in.

Tydens een van ons Taxiritte skreeu ‘n hemp die woorde "Kop omhoog, kyk vorentoe!” Dit
laat my dink aan die gebeurtenis in 2 Konings 6, toe Elisa en sy kneg in die nag oorval
word deur ‘n groep swaar gewapende Aramese soldate. Sy kneg was baie bang. Elisa bid
dat God die man se oé sal oopmaak om te sien dat die hemelse weermag hulle omring.
Dan gebeur die wonderwerk dat die blinde man die teenwoordigheid van die Here ra-
aksien. In ons geloofspad saam met die Here, het ons nuwe 0é nodig om te sien dat die
Here teenwoordig is en dit sal ons aanvuur om Sy waardes te dra en te leef, sodat ons
getrou kan wees in ons roeping as Sy gestuurde gemeente!

Hoe is en sal ons volgens Sy Wil kerk wees in Midde  lburg-Suid?

Ons gemeente bestaan uit verskillende kanale. Elke lidmaat is ‘n kanaal vir die Here. Hy
vra dat jy oop sal wees vir Sy werking in jou lewe ....elke deel van jou lewe. As ek en jy
oop is vir Sy werking in ons lewens sal ons gemeente ‘n stroom water wees waarvan die
waarheid en liefde van Sy Woord ons gemeenskap op elke terrein deurspoel. Mense wat
kerklos of afgedwaal het, afgeskryf is, sal opnuut die Here vind. Mense in ons gemeente
wat moedeloos platgeslaan is deur die lewe en selfs gestagneer het, sal groei ervaar,
vrugte dra en selfs medisyne wees vir ander gelowiges en nie-gelowiges. (Eseg 47: 12,13)

Versoeke:

1. Luister wat die Here sé

2. Stel jou lewe oop as kanaal vir Hom om deur
jou te werk

3. Meld aan vir Sy dienswerk in ons gemeente

Lees van hierdie
BELANGRIKE dag op
bladsy 4

Juniorkamp 5-7 Nov.
Graad 4-7

Kategese- 21 Nov.
afsluiting

Kerssangdiens 20, 21 Nov.

Graad 1-3 Hou die afkon-
Waterkaskenades | digings dop!

Die langverwagte Juniorkamp vind plags5-7 November 201@n sal soos altyd by Kruis-

rivier kampterrein naby Loskopdam, gehou word.
Alle Graad 4-7’s is welkom, ook maatjies van ander kerke.

PRET spel ‘n mens)-U-N-1-O-R-K-A-M-P’ .

Daar gaan ‘n modderbad wees, klomp verskillend&egjes, hindernisbaan, lekker sing,

waatlemoen eet, swem en sommer noO baie ander verrassings!
oriteit! Van plaatkoekies vir ontbyt tot milkshaleataand (toemaar, daar is regte kos tu

Ma, jy hoef glad nie bekommerd te wees oor jou ldadnagie nie, want lekker eet is pri-
ook...)

Met die opdrag van Jesaja 61:3 en die gesindheid van 2 Kor. 3:1, het
die Pastorale Sorg Sentrum sy deure op 05 November 2005 geopen.
Die visie: Om mense wat trauma beleef te ondersteun en in hul nood
te bemoedig en te versorg. Die Here het ons as gemeente geroep om
pastoraal (Bybels-gefundeerde dienswerk) die mens in sy nood te
ontmoet en te begelei tot sy/haar verhaal in Jesus Christus (sending).
Vir die afgelope 5 jaar is dit die sentrum se missie om die wat aanklop
met 'n behoefte, deur geloof, hoop en liefde by te staan sodat God van
wie ons afhanklik is heelheid en genesing kan bring.

Die Sentrum se bedieningsveld staan op 2 bene: die gemeente asook
die wyer kerkfamilie en die gemeenskap van Middelburg. Persone
kan aanmeld vir individuele beradingsessies of inskakel by onder-
steuningsgroepe gedurende die week. Daar word per geleentheid
kursusse of seminare aangebied wat handel oor aspekte soos o.a.
depressie, emosionele genesing, rou en verlies, vergifnis, rent-
meesterskap. ‘n Netwerk van mense in verskillende professies vorm
vriende van Pastoraal. Hul bied van hul tyd en kundigheid ter onder-
steuning aan.

Tans bedien ons ongeveer 87 persone per week (groepe ingesluit) en
het 3563 kontakte per jaar. Prys die Here!

Indien jy betrokke wil raak, maak met Maud kontak by 013-243 3765.

:;ﬂ'%/' Foto: Pastoraal veiling

Ons ry almal saam in ‘n bus Vrydagmiddag en daseklwat personeel (en ‘n nood

hulpsak) wat saamgaan om ‘n ogie oor jou kosbaredjie te hou.
Die kamp kos R 400 en daar is vorms in die draadedbéskikbaar.

Wil jy jou besigheid hierin adverteer? Kontak Marie by 0132433765




Deur: Myrna Lourens: Simunye Creations

In November 2009 het die NG Kerk/CMD begin met ‘n werkskeppings-projek. Skenkings vir dasse is gevra in Pongola, dwarsoor
die hele Kwazulu-Natal, die hele Pretoria en etlike ander dorpe. Die doel was om behoeftige vroue op te lei om klere en ander
items uit dasse te maak en daarmee ‘n inkomste vir hulleself te genereer. Ongeveer 44 gemeentes het sedertdien dasse
geskenk en ongeveer 10 000 dasse is reeds ingesamel. Hoe meer vaardig die vroue raak, hoe vinniger word die dasse
opgebruik.

Daar is in Februarie 2010 met opleiding begin. Sestien vroue in totaal het sedertdien opleiding ontvang. Sommige van hulle het
volgehou en ander het algaande besluit hulle sien nie kans vir die maak van dasklere nie. Meeste van hierdie vroue het nog
nooit enige naaldwerk gedoen nie.

Aangesien daar nog te min naaldwerk- en omkapmasjiene is en meeste van die vroue nog sukkel met basiese
naaldwerkvaardighede (bv. reguit stik), vorder die maak van die produkte maar stadig. Ons is dankbaar om te sé dat almal
reeds 'n inkomste uit hierdie projek kon maak. Die vroue is baie angstig om handsakke te begin maak. Hulle kon egter nog nie
hiermee begin nie aangesien die handsakke presiese, netjiese stikwerk verlang en ons nog eers ‘n naaldwerkmasjien wat ‘n
trippel sig-sag steek kan stik, moet kry.

Hoe kan jy betrokke raak by die projek?
Deur vir hierdie projek te bid

Deur te help dasse insamel
Skenkings van aanstryk vilene, garing, voeringmateriaal, naaldwerkmasjiene.

Foto:

Die begin
van ons
groentetuin-
projek

Foto:

‘n Omgee-

gemeente het

Foto:
Sendelinge
Marinda
Coetzee en
Erika Preto-
rius

Kom ons bid vir Erika en Marinda soos hulle vra:

Die Hervorming het op die vooraand van Allersieledag, 31 Oktober 1517 begin. Op dié dag het Martin Luther (1483-1564),
hoogleraar in die Bybelwetenskap aan die pas gestigte Universiteit van Wittenberg in Duitsland, sy teenkanting teen die
aflaatstelsel te kenne gegee. Hy het sy argumente in sy 95 stellinge gestel en teen die kerkdeur vasgekap. Almal was verstom
dat ‘n onbekende monnik uit ‘n onbekende universiteit die hele Europa so kon omkrap. Hierdie onbekende monnik het die gesag
van die pous en die kerk uitgedaag en nie geskroom om die dwaalleer uit te wys nie. Luther is in 1521 deur keiser Karel V by
Worms veroordeel, en hy moes vir sy lewe vlug. Hy het skuiling gekry in die Wartburg-kasteel vanwaar hy gedurende die
volgende 25 jaar baie boeke gepubliseer het. Hy het die Bybel vanuit Hebreeus, Grieks en Latyns in Duits vertaal sodat die
gewone mens dit kon lees en verstaan.

Sondag 31 Oktober 2010 kom al die Gereformeerde gemeentes van Middelburg by Pienaardam bymekaar om hierdie
belangrike datum te vier. Vir die eerste keer sedert die bestaan van Middelburg en die onderskeie Gereformeerde gemeentes,
word al die oggend-eredienste vervang met ‘n gesamentlike erediens om 09:00. Al die lidmate van die NG Kerk, NH Kerk en
Geref Kerk word opgeroep om hierdie geskiedkundige geleentheid by te woon. Dit gaan ‘n gewone erediens wees en daar gaan
net vir die CMR ‘n offergawe opgeneem word. Kom en bring jou eie stoel saam (daar is stoele vir bejaardes) en geniet die
samesyn met mede-gelowiges.



